Jawabin Hadin Gwiwa Ga Manema Labaru Na Mataimakin Sakatare Tibor P.
Nagy Tare Da Shugaban Hukumar INEC Mahmood Yakubu A Abuja Ranar 8, ga
watan Nuwambar 2018

**************************Farkon Kasida**************************

Ambassador Symington:

Barkanku da yamma, kuma ina yi ma ku marhabin. Yau, wata rana ce, mai
muhimmancin gaske, bisa ga, aKalla, dalilai biyu; na farkon haduwata, a nan, a
karo na farko, da Mataimakin Sakataren Harkokin Nahiyar Afrika, na Kasar
Amirka, Tibor Nagy, wanda ba bako ba ne, a Nijeriya. Kwanan nan yake nan, a
matsayin Babban Jami’in Harkokin Jakadanci, kusan lokacin da na ke zuwa.
Amma, tun da farkon aikinsa, ya samu damar da ya yi aiki, a matsayin
MuKkaddashin Babban Jami’in Ofishin Jakadanci, kuma Babban Jami’i, lokacin da
ofishinmu ya koma garin Lagos, ya kuma yi aiki, a KarKashin Ambassador Swing
da Ambassador Carrington. Yanzu kuma ya dawo, a babban muKamin Kasar
Amirka, wanda zai fi mayar da hankali kan nahiysr ta Afrika. Har ila yau, muna
tare da wani mutumin da ya ba bukatar gabatarwa, ga jama’ar Nijeriya. Shi ne
shugaban hukumarku, ta Zabe ta Kasa, da kuma kwamishinansa.

Ba tare da wani dogon bayani ba, bari, idan zai yiwu, in mayar da batun ga babban
baKo.

Mataimakin Sakatare Nagy:



Na gode, Kwarai da gaske, Ambassador, da kuma Kwamishina. Na gode, da
wannan damar da aka ba ni, ta dan yin jawabi, game da irin muhimmancin da
Kasar Amirka ke gani, dangane da zaben dake zuwa, a Nijeriya. Kuma, shi ma
wannan yana da dalilansa. Abinda ya fi kasancewa tare da mu shi ne, Nijeriya tana
da gagarumar rawar takawa, a ganin Kasar Amirka, a daukacin nahiyar ta Afrika.
Nijeriya ta kasance wani abin misali, kuma abin koyi bisa ga wannan tafarkin na
mulkin demokradiyya, wanda zai bayar da mamaki, a dukan fadin nahiyar ta
Afrika. Ba ma don girman Nijeriya kadai ba, a Afrika, har ma ga gagarumin
tattalin arziki, da ma zaben da ta gudanar a shekarar 2015, inda ta nuna halayenta,
na Kwarai, bisa ga irin yadda zaben ya gudana, da ma irin yabon da hukumar ta
samu, na tabbatar da halin Kwarai, da kuma kyakkyawar niyyar gudanar da
wadannan zabubbuka.

Don haka, muna da hujjar cewa hukuumar za ta sake tabbatar da wannan aiki,
wanda, dukanmu, mun san yana da wuyar gaske, idan aka lura da dimbin yadda
ake gudanar da shi. Muna kuma murna da abinda na ji1, a yau, dangane da tsare-
tsaren zabubbukan na watan Fabrairu. Za mu ci gaba da zura idanu, kuma mu na
jin dadin da za mu gayyaci shugaba, zuwa Kasar Amirka, kwanan nan, domin ya
ga irin tsare-tsaren da muke yi, game da na mu zaben. Mun fahimci cewa, duk da
sarkaKKiyar, dole, mu roKi dukan jam’iyyun da abin ya shafa, da su roki magoya
bayansu, da ka da su tayar da hargitsi. Har ila yau, muna roKkon kowace cibiyar
harkokin tsaron Kasa, musamman, da su kasance babu nuna son rai, wajen gudanar
da harkokinsu, domin kasancewar haka, ta na da muhimmanci ga Kasa. Don haka,
gare mu, duka, muna mutunta ku, da kuma sha’awa da godiya kan wannan
mawuyacin aikin da ku ke yi. Na gode, Kwarai da gaske.

Shugaban Hukumar INEC, Farfesa Yakubu:

Na gode, Kwarai da gaske, Mataimakin Sakatare Gwamnatin Amirka. Na gode,
Kwarai da gaske, Ambassador. Ina tare da takwara na, May Agbamuche-Mbu,
wanda kwamishinan Kasa ne, mai kula da harkokin shari’a. Mataimakin Satakare,
bari in bayyana ma ka irin yadda na ke jin dadin saduwar da mu ka yi. Kasar
Amirka, ta fi kowace Kasa gudanar da mulkin demokradiyya, a duniya. Nijeriya ce
ku, a jagorar mulkin demokradiyyar shugabanci, a duniya, wadda ke da yawan
masu jefa Kuri’a, fiye da miliyan 80.

Mun dage, kan tababtar da duk abinda ya faru, a shekarar 2015, a Nijeriya. Kuma
muna son mu maimaita, a shekarar 2019, don kasancewa tabbacin dattakunmu,
game da mulkin demokradiyyar ‘yan Nijeriya.



Mun dage kan wannan al’amari. Mun samu Kwarin gwiwar haka, bisa ga tabbacin
cewa, al’ummar Kasashen duniya, suna da sha’awar irin abubuwan da za su
faruwa, a Nijeriya, nan da kwanaki 99, masu zuwa. Kwanaki 99, kadai, suka rage
ma na, zuwa babban zaben na shekarar ta 2019. Kuma, ina son tabbatar ma ka da
cewa, babu gudu, babu ja baya. Zabubbukan shekarar ta 2019, za su kasance da
adalci, da tabbatar da gaskiya, da amana, kuma za mu mayar da hankali kan dukan
al’amurra — al’amurranmu. Kuma babu wata jam’iyya, ko kuma wani mahaluki.
Don haka, ina tabbatar ma cewa, za mu yi iyakacin KoKarinmu, na tabbatar da mun
dage kan mutuncin gudanar da al’amarin, kuma ina son tabbatar ma cewa, ba za
mu bai wa Kasashen duniya kunya ba. Na gode, Kwarai da gaske.

Ambassador Symington:
Jama’a, maza da mata, ko akwai mai tambaya, a halin yanzu, za mu amsa.

Tambaya: Sunana Sunday Isuwa, ina yi wa jaridar Leadership aiki ne. tambayata,
ga Mataimakin Sakatare ne, me sanya Kasar Amirka, ta ke da gagarumar sha’awa
game da zabubbukanmu — zabubbukan Nijeriya? Tun farkon wannan shekarar,
mu ke ta samun bayanai daga Kasar Amirka, wadanda ke nuna damuwarta, game
da wannan za—en. Me ya sa haka?

Mataimakin Sakatare Nagy:

Wannan gagarumar tambaya ce, kuma zan bar Ambassador ya amsa ta. Ina
tsammanin babban dalilin shine, abinda na ambata, a baya. Babban muhimmancin
shine, girman Nijeriya, ya zame abin misali, ba wai ga sauran Afrika ba, har ma ga
mafi yawan yankunan duniya. Kuma abinda ke faruwa a Nijeriya, yana da
gagarumin muhimmanci, ba wai, ga Nijeriya, kadai ba, har ma ga Afrika, da
sauran yankunan duniya.

Kamar dai yadda na ke jawabi ga manema labaru, game da tattakina, zuwa wannan
nahiyar. Kuma, sukan tambaye ni inda zan je, ina fada ma su Kasashen, sai kuma
su ce, me ya sanya za ka Nijeriya? Ni kan ce, me zai hana ni zuwa Nijeriya, bayan
tana da muhimmanci? Kuma, wannan ce amsar, kun san abinda ya sanya mu ke da
sha’awa kan zabubbukan? Ta yaya ba za mu yi sha’awar zabubbukan ba, tunda su
ne bangarorin duk wata harka ta mulkin demokradiyya, a duniya? Na’am, hakika,
muna da sha’awa. Muna farin cikin ganin Kungiyoyin ‘yan ba-ruwanmu, irin su
hukuma, sun shugabanci zabubbukan, domin, a wadansu wurare, jama’ar dake
jagorantar harkar zabe, suna nuna son zuciya. Muna jin dadin da irin wannan ba ya
faruwa, a nan, Kwarai. Ambassador, ko akwai abinda za a Kara?



Ambassador Symington:

Tambayar ita ce, me ya sanya muke da sha’awa? Amsar kuma ita ce, domin
muhimmancinsu. Na yi KoKarin kiran wani taro, don baKon, tare da Ministan
Harkokin Kasashen Waje. amma, ba shi a Nijeriya, a yau. kuma dalilin da ya sanya
ba shi, a nan, shi ne, Nijeriya kan yi tattaki, zuwa wata Kasa, tare da yin aiki da
Kasar, domin tabbatar da kyautata duk wata harkar da ta shafi siyasa da
shugabanci, domin Nijeriya ta damu. Don haka, wani dalilin da ya sanya mu ka
damu da Nijeriya shi ne, ba wai domin makomar Kasarku ba ne, kadai, Shugaba,
ko hukumar Kasarku, sai, musamman, don dattaku, da mutunci, da kuma irin tasirin
da Nijeriya ke da shi, a Afrika. — don haka ma, ga daukacin duniya. Na gode,
Kwarai.

Tambaya: Sunana Nasiru Adamu, ina aiki da Muryar Amirka ne. Ina da tambaya
daya, gare ka, Mataimakin Sakatare, sai kuma dayar ga shugaban Hukumar Zaben,
Farfesa Mahmood Yakubu. Tambayar ita ce, na ji ka na cewa ka gamsu da zaben
Nijeriya. Amma, ina son sanin me ya kawo ka, a wannan lokacin, domin taimaka
wa Nijeriya? Domin zaben ya yi armashi, fiye da na shekarar 2015. A yi min
bayani, musamman game da wannan. Wace irin gudunmawa, ta dabam ku ke da
ita? Ta yaya za ku bayar da ita? Muna son jin irin tsare-tsaren da Amirka za ta zo
da su, da kuma taimakonta ga Nijeriya, domin tabbatar da zaben, na shekarar 2019,
ya fi na shekarar 2015.

Kuma, idan ..., tambaya ga Farfesa Mahmood Yakubu. Me za ka fada wa duniya,
cewa wannan zaben zai kasance na gaskiya? Ina son sani, domin (...ba a ji
sosai...), a shekarar 2011, hukumar ta INEC, ta ce zaben ya fi wanda aka gudanar
a shekarar 2007, kuma, mai yiwuwa, na shekarar 2015, zai fi kowane, kuma yanzu
ka na cewa, na shekarar 2019, zai fi wanda aka gudanar a shekarar 2015. Ka na faa
wa duniya cewa, kai Farfesa Mahmood Yakubu za ka tabbatar da zaben zai zama
na adalci, karbabbe, da kuma... (ayya).

Ambassador Symington:
To! Na gode, Kwarai da gaske. Mai yiwuwa har ka kauce wa matsayin mai
tambaya, ka zama dan siyasa.

Mataimakin Sakatare Nagy:

Ka ce, ka na son tabbatar da zaben zai fi na shekarar 2015, kyau? Ba ni tsammanin
kowanennenmu ya ce, muna son tabbatar da da ya fi na shekarar 2015. Kowane
zabe yana da sarKaKkKiyarsa. Don haka, abinda mu ke so shi ne kamatanta gaskiya,



da adalci, da amana, akwai kuma sharudda, da dama. Za yi amfani da su ne, wajen
yanke hukuncin abinda ya faru. Dalilin da ya sanya ofishin jakadanci ya yi wannan
furucin, da kuma yunKurin, shine don tantance al’amarin, a wadannan watannin,
kamar yadda mai tambaya ya bayyana.

Dole, mu tuna cewa, zabubbuka ba na ranar zabe ba ne, kawai. Zabubbuka sun
Kunshi harkokin dake jagorancin zuwa Ranar ta Zabe. Abin, tamkar shirin walima
e. ka toya komai da komai. Ka sayo abubuwa, ka soya su, ka kuma jera su. Ranar
Zabe kamar ranar walima ce. Mafi yawa, ranar zaben kan wuce, lami lafiya, komai
yadda al’amari ya kasance, amma, babbar matsalar ita ce, zuwa ga ranar. Kuma
ofishin jakadanci, ya himmatu, kan wadansu shirye-shiryen bayar da hadin kai, ga
hukuma, domin ganin ta samu dukan abubuwan da take bukata, ga gudanar da
wannan walimar.

Wannan ne ya sanya, ka ga ko al’amarin zai fi na da kyau? Wannan ya rage wa
masu wallafa tarihi. A halin yanzu, muna son mu tabbatar da tsarin, na yanzu, ya
kai ga kamanta gaskiya, abinda zai sanya ya zama amintacce, kuma muna godiya
ga hukuma. Kuma, in son in jaddada wani abu, domin, mafi yawan lokutta, mutane
kan ce, ku Amirkawa ku na da dan takara. Ko, kodayaushe, kuna mara wa wani
bangare ko jam’iyya. Muna da dan takara, a kowane zabe, a duniya. Amma,
wannan dan takarar, shi ne shirin zaben. Aikin. Ina son in jaddada haka. A
kodayaushe, Amirkawa na tallafa wa shiri. Ba mu damu da wanda zai yi nasara ba.
Wannan ya rage na jama’ar Nijeriya. Ya rage wa hukuma ta yi tsare-tsaren da suka
dace, da za su Kawata aikin, amma, mu na goyon bayan shirye-shirye. Shi ke nan.
Na gode.

Shugaban Hukumar INEC, Farfesa Yakubu:

To, ina godiya, Kwarai da gaske, game da wannan tambayar, da ka yi wa hukuma.
Bari in ce, tun lokacin da aka nada mu, a shekarar 2015, mun gudanar da
zabubbuka da dama. To, kusan ma 100, ko 90. Yaushe za a yi zabe mai zuwa?
Karshen mako, a jihohi hudu. kuma, mun koyi wani abu, daga wadannan
zabubbukan da mu ka gudanar. Kuma, za ka ga irin ci gaban da za a samu, a wajen
tsare-tsare. Mun inganta duk wata dabara. Mun inganta nuna gaskiyarmu da rikon
amana. Don haka, za mu ci gaba da inganta dukan tsare-tsaren. Sakamakon shine,
yake a hannun jama’ar Nijeriya. Da kuma duk wata himmarmu, ta kare duk wani
mutuncin tsare-tsaren, da kuma sakamakon zabubbukan, kamar yadda jama’ar
Nijeriya za su yi, ba kuma wani ba. Na gode.



Ambassador Symington:

Zan so in dan Kara. Jiya, ina wata jiharku, kuma na tantauna da jami’an hukumar,
dake wurin. Na kuma ji wani al’amari mai ban mamaki. A karon farko, a tarihin
jama’ar Nijeriya, da aka liKa sunayen masu rajista, jiya, a dukan mazabun dake
Kasa. Na tabbata, ba su kammala dukan komai ba, na kai wa ga rumfar zabe.
amma, manufar ita ce, Nijeriya ta daidaita rajistar masu jefa Kuri’a, domin kowane
dan Nijeriya ya gani. Sakatare Nagy kan yi magana game da muhimmancin
matasa. Kunsan cewa, matashi ba zai yi zabe ba, sai ya kai shekaru 18, ko kuma
yana da katin zabe. Amma, akwai wani al’amari, da daukacin matasan Nijeriya za
su yi. Ka na iya zuwa rumfar zabenka, ka ga rajistar. Kuma idan ka ga wanda aka
yi kuskuren rubuta sunansa, ko shekaru, ko kuma jinsi. Ko ma wani aminin da ya
rasu. Ka na iya bayyanawa, kuma, kamar yadda Mataimakin Sakatare Nagy, ya
bayyana, za ka iya bayar da gudunmawar tabbatar da abinda ya kamata a yi, a
zaben na watan Fabrairu, bisa ga jerin sunayen rajistar da aka lika, a yau. gaskiya
ne shugaba?

Shugaban Hukuumar INEC, Farfesa Yakubu:

Hakika. Mun liKa rajistar, kamar yadda dokar ta nuna, a dukan rumfunan zaben
dubu 119, da 973, dake fadin Kasa. Kuma, za mu saurari Korafe-Korafe, da kukan
jama’a, a dukan gudumomin zaben dubu takwas da 809, dake fadin Kasa. Daga nan
kuma, sai tsabtace rajistar da za mu bai wa dukan jam’iyyun siyasar 91, dake
Nijeriya, a yau. amma, bugu da Kari, zan so bayyana cewa, a wani bangare, na
wannan tabbatar da gaskiyar, da rikon amana, wanda shi ne karo na farko, akwai
ma jerin rajistar masu zaben, a yanar-gizo. Jama’ar Kasa na iya duba, ko an yi ma
su rajista, ko ba a yi ma su ba. Amma, mun cire wadansu sassa, da gangan. Ba za a
ga hoto ba, ba zanen yatsa, babu wayar tarho, ba adireshi, kuma ku fahimci abinda
mu ke nufi. Amma, kowane dan Kasa na iya duba yanar-gizo, domin tabbatar da
matsayin rajistarsa. Za mu ci gaba da nuna gaskiyarmu, da rikon amana da kaa ba
mu, dangane da babban zaben na shekarar 2019.

Ambassador Symington:
Na gode.

